
S antuariu nia asuntu mak xave ne'ebé loke dezapontamentu tinan
1844 nian nia mistériu. Ida ne'e loke ba matan sistema lia loos
nian ida ne'ebé kompletu, liga malu no iha harmonia, ne'ebé hatudu
katak Maromak nia liman mak lidera movimentu Adventu boot ne'e,
no hatudu knaar ba tempu agora bainhira nia hatudu sai Ninia povu
nia pozisaun no servisu. Hanesan Jesus nia dixipulu sira, depois sira-
nia kalan aat ho laran-susar no dezapontamentu, bainhira sira “haree
Na'i, sira haksolok”, nune'e mos sira ne'ebé hein ho fiar ba Ninia mai
dala rua haksolok agora. Sira hein katak Nia sei mosu iha gloria atu fo
kolen ba Ninia atan sira. Bainhira sira-nia esperansa sai
dezapontamentu, sira lakon Jesus husi sira-nia matan, no hamutuk
ho Maria iha rate, sira tanis: “Sira foti ona ha'u-nia Na'i, no ha'u la
hatene sira tau Nia iha ne'ebé” Agora iha fatin santu liu sira haree fali
Nia, sira-nia Amu-lulik Boot ne'ebé ho laran-sadi, ne'ebé sei mosu
lalais hanesan sira-nia liurai no salva-na'in. Naroman husi santuariu
halo naroman ba tempu liu ba, tempu agora no tempu oin mai. Sira
hatene katak Maromak lidera sira liuhusi Ninia providénsia ne'ebé la
sala. Maski, hanesan dixipulu primeiru sira, sira rasik la komprende
mensajen ne'ebé sira lori, maibé mensajen ne'e loos iha sorin hotu.
Bainhira sira haklaken nia, sira kumpri Maromak nia objetivu, no sira-
nia servisu la mamuk iha Na'i. Bainhira sira “moris fali ba esperansa
moris ida”, sira haksolok “ho ksolok ne'ebé labele hato'o, no nakonu
ho gloria”.

Daniel 8:14 nia profesia, “To'o loron rihun rua atus tolu; entaun
santuariu sei hetan hamoos no anju primeiru nia mensajen,
“Hamta'uk Maromak, no 6 gloria ba Nia; tanba Ninia julgamentu nia
oras to'o ona,” rua ne'e hatudu ba Kristu nia ministériu iha fatin santu
liu, ba julgamentu investigativu (julgamentu ne'ebé halo ezame), no
la'6s ba Kristu nia mai atu hola fali Ninia povu no atu halakon ema aat
sira. Sala ne'e la'6s iha sura periodu profétiku sira, maibé iha eventu
ne'ebé sei akontese iha loron 2300 nia rohan. Liuhusi sala ida ne'e,
ema fiar sira terus dezapontamentu, maibé buat hotu ne'ebé profesia
f6 sai uluk, no buat hotu ne'ebé sira iha baze ruma iha Eskritura atu
hein, kumpri ona. Tha tempu hanesan bainhira sira tanis hela tanba
sira-nia esperansa falla, eventu ne'ebé mensajen fo sai uluk akontese
ona, no ne'ebé tenke kumpri molok Na'i bele mosu atu f6 kolen ba
Ninia atan sira.

Kristu mai ona, la'és ba rai, hanesan sira hein, maibé, hanesan
figura (tipu) hatudu uluk, ba Maromak nia Templu iha lalehan nia fatin
santu liu. Profeta Daniel hatudu Nia mai iha tempu ne'e ba Ida Husi
Tempu Antigu: “Ha'u haree iha kalan nia vizaun sira, no, haree, ida
hanesan Ema nia Oan mai ho lalehan nia kalohan sira, no mai—la'6s
ba rai, maibé—ba Ida Husi Tempu Antigu, no sira lori Nia besik ba
Ninia oin.” Daniel 7:13.

Profeta Malakias moés f6 sai uluk mai ida ne'e: “Na'i, ne'ebé imi
buka, sei mai derrepente ba Ninia templu, duni aliansa nia
Mensajeiru, ne'ebé imi gosta: haree, Nia sei mai, NAI Forsa Na'in
dehan” Malakias 3:1. Na'i nia mai ba Ninia templu mosu derrepente, la
hein, ba Ninia povu. Sira la hein Nia iha ne'eba. Sira hein katak Nia sei
mai rai, “iha ahi lakan, hodi selu vingansa ba sira ne'ebé la konese
Maromak, no ne'ebé la halo tuir evanjelhu” 2 Tesalonika 1:8.

Maibé povu ne'e seidauk prontu atu hasoru sira-nia Na'i. Sei iha
servisu preparasaun nian ida ne'ebé tenke halo ba sira. Maromak
tenke f6 naroman, ne'ebé hatudu sira-nia hanoin ba Maromak nia

Templu iha lalehan; no bainhira sira, liuhusi fiar, tuir sira-nia Amu-
lulik Boot iha Ninia ministériu iha ne'eba, knaar foun sira sei mosu.
Avizu no hanorin nia mensajen seluk ida tenke hato'o ba igreja.

Profeta ne'e dehan: “Sé mak bele tahan Ninia mai nia loron? No sé
mak sei hamriik bainhira Nia mosu? Tanba Nia hanesan ema ne'ebé
hamoos osan nia ahi, no hanesan ema fase-ropa nia sabaun: no Nia
sei tuur hanesan ema ida ne'ebé hamoos no halo moos osan-mutin:
no Nia sei halo moos Levi nia oan sira, no hamoos sira hanesan osan-
mean no osan-mutin, atu sira bele oferese ba NAI oferta ida iha
hahalok loos.” Malakias 3:2, 3. Sira ne'ebé moris hela iha rai bainhira
Kristu nia intersesaun iha santuariu lalehan nian hapara, tenke
hamri'ik iha Maromak santu nia oin la ho mediadoér. Sira-nia ropa
tenke la iha mantxa, sira-nia karakter tenke moos husi sala liuhusi
raan ne'ebé hisik. Liuhusi Maromak nia grasa no sira-nia esforsu rasik
ho laran-badinas, sira tenke manan iha funu hasoru aat. Enkuantu
julgamentu investigativu la'o hela iha lalehan, enkuantu hasai hela
ema fiar ne'ebé arrepende sira-nia sala husi santuariu, tenke iha
servisu espesial ida hamoos nian, hasai sala nian, iha Maromak nia
povu iha rai. Apokalipse 14 nia mensajen sira hatudu servisu ne'e ho
klaru liu.

Bainhira servisu ne'e kompleta ona, Kristu nia tuir-na'in sira sei
prontu ba Ninia mosu. “Entaun Juda no Jerusalém nia oferta sei halo
NAI kontente, hanesan iha tempu uluk, no hanesan iha tinan sira
uluk” Malakias 3:4. Tha tempu ne'eba igreja ne'ebé ita-nia Na'i sei
simu ba Nia an iha Ninia mai, sei sai “igreja gloria nian ida, ne'ebé la
iha mantxa, ka namkurut, ka buat seluk hanesan ne'e”. Efezu 5:27. Iha
tempu ne'eba nia sei “hateke mai hanesan dadeer, bonita hanesan
fulan, moos hanesan loro-matan, no ta'uk-teen hanesan tropa ida ho
bandeira sira”. Kanta Salomao Nian 6:10.

Aleinde Na'i nia mai ba Ninia templu, Malakias moés fo6 sai uluk
Ninia mai dala rua, Ninia mai atu ezekuta julgamentu, ho liafuan sira

ne'e: “No Ha'u sei hakbesik ba imi atu halo julgamentu; no Ha'u sei sai
sasin lalais hasoru buan sira, no hasoru adulteru sira, no hasoru sira
ne'ebé halo juramentu falsu, no hasoru sira ne'ebé hanehan servisu-
na'in iha ninia salariu, feto-faluk, no oan-kiak, no sira ne'ebé hasees
ema estranjeiru husi ninia direitu, no la ta'uk Ha'u, NAI Forsa Na'in
dehan” Malakias 3:5. Judas ko'alia kona-ba eventu hanesan bainhira
nia dehan: “Haree, Na'i mai ho Ninia santu rihun sanulu sira, atu
ezekuta julgamentu ba ema hotu, no atu hatudu ba sira hotu ne'ebé la
hamta'uk Maromak iha sira-nia leet, sira-nia hahalok aat hotu”. Judas
14, 15. Mai ida ne'e, no Na'i nia mai ba Ninia templu, mak eventu rua
ne'ebé ketak no la hanesan.

Kristu nia mai hanesan ita-nia amu-lulik boot ba fatin santu liu,
atu hamoos santuariu, ne'ebé Daniel 8:14 hatudu; Ema nia Oan nia
mai ba Ida Husi Tempu Antigu, hanesan Daniel 7:13 hatudu; no Na'i
nia mai ba Ninia templu, ne'ebé Malakias f6 sai uluk, mak deskrisaun
ba eventu hanesan ida de'it; no ida ne'e més, noivu nia mai ba festa
kazamentu mak reprezenta, ne'ebé Kristu deskreve iha feto raan na'in
sanulu nia ai-knanoik, iha Mateus 25.

Iha tempu-manas no outonu tinan 1844, sira haklaken “Haree,
Noivu mai ona!” Grupu rua ne'ebé feto raan matenek no beik sira
reprezenta, mosu iha tempu ne'eba—grupu ida ne'ebé hein ho
haksolok Na'i nia mosu, no ne'ebé prepara an ho laran-badinas atu
hasoru Nia; grupu seluk ne'ebé, ta'uk mak lori sira no sira halo tuir
emosaun, kontente ho teoria lia loos nian ida de'it, maibé la iha
Maromak nia grasa. lha ai-knanoik ne'e, bainhira noivu mai, “sira
ne'ebé prontu tama hamutuk ho nia ba festa kazamentu” Noivu nia
mai, ne'ebé hatudu iha ne'e, akontese molok festa kazamentu. Festa
kazamentu reprezenta Kristu nia simu Ninia reinu. Sidade Santu,
Jerusalém Foun, ne'ebé mak reinu nia kapital no reprezentante, sira
bolu “noiva, Bibi-Oan nia feen”. Anju ne'e dehan ba Joao: “Mai iha ne'e,
ha'u sei hatudu ba 6 noiva, Bibi-Oan nia feen.” Profeta ne'e dehan:

“Nia lori ha'u ba iha espirity, . . . no hatudu ba ha'u sidade boot ne'e,
Jerusalém santu, ne'ebé tun husi lalehan husi Maromak.” Apokalipse
21:9, 10. Klaru duni, noiva reprezenta Sidade Santu, no feto raan sira
ne'ebé sai ba hasoru noivu mak igreja nia simbolu. Tha Apokalipse
hatete katak Maromak nia povu mak konvidadu sira iha festa
kazamentu nia han kalan. Apokalipse 19:9. Se sira mak konvidadu, sira
la bele reprezenta mos noiva. Kristu, hanesan profeta Daniel hatete,
sei simu husi Ida Husi Tempu Antigu iha lalehan, “ukun, no gloria, no
reinu ida”; Nia sei simu Jerusalém Foun, Ninia reinu nia kapital,
ne'ebé “prepara ona hanesan noiva ida ne'ebé hafurak an ba ninia
laen” Daniel 7:14; Apokalipse 21:2. Bainhira simu tiha reinu, Nia sei mai
iha Ninia gloria, hanesan liurai sira-nia Liurai no na'i sira-nia Na'i, atu
hola fali Ninia povu, ne'ebé sei “tuur hamutuk ho Abraao, no Isak, no
Jaco”, iha Ninia meza iha Ninia reinu (Mateus 8:11; Lucas 22:30), atu
partisipa iha Bibi Oan nia festa kazamentu nia han kalan.

Haklaken “Haree, Noivu mai ona,” iha tempu-manas tinan 1844,
halo ema rihun ba rihun hein Na'i nia mai kedas. Tha tempu ne'ebé
determina, Noivu mai, 1a'0s ba rai, hanesan ema hein, maibé ba Ida
Husi Tempu Antigu iha lalehan, ba festa kazamentu, ne'ebé mak simu
Ninia reinu. “Sira ne'ebé prontu tama hamutuk ho Nia ba festa
kazamentu: no odamatan taka ona.” Sira la sei iha festa kazamentu ho
sira-nia an rasik; tanba festa ne'e akontese iha lalehan, enkuantu sira
iha rai. Kristu nia tuir-na'in sira tenke “hein sira-nia Na'i, bainhira Nia
sei fila husi festa kazamentu” Lucas 12:36. Maibé sira tenke
komprende Ninia servisu, no tuir Nia ho fiar bainhira Nia tama ba
Maromak nia oin. Tha sentidu ida ne'e mak Eskritura dehan katak sira
tama ba festa kazamentu.

Tha ai-knanoik, sira ne'ebé iha mina iha sira-nia sanan hamutuk ho
sira-nia ahi-oan mak tama ba festa kazamentu. Sira ne'ebé, ho
konesimentu lia loos nian husi Eskritura sira, iha m6s Maromak nia
Espiritu no grasa, no ne'ebé, iha sira-nia koko moruk nia kalan, hein

ho pasiénsia, hodi buka iha Biblia naroman ne'ebé klaru liu—sira ne'e
haree lia loos kona-ba santuariu iha lalehan no Salvadér nia muda iha
ministériu, no livhusi fiar sira tuir Nia iha Ninia servisu iha santuariu
lalehan nian. No ema hotu ne'ebé, liuhusi Eskritura sira-nia sasin,
simu lia loos hanesan sira ne'e, hodi tuir Kristu ho fiar bainhira Nia
tama ba Maromak nia oin atu halo mediasaun nia servisu ikus, no iha
ninia rohan atu simu Ninia reinu—ema sira ne'e hotu hatudu hanesan
sira ne'ebé tama ba festa kazamentu.

Iha Mateus 22 nia ai-knanoik, mosu figura hanesan kona-ba festa
kazamentu, no hatudu ho klaru katak julgamentu investigativu
akontese molok festa kazamentu. Molok festa ne'e, liurai tama atu
haree konvidadu sira, atu haree se sira hotu hatais ropa festa
kazamentu nian, karakter nia ropa ne'ebé la iha mantxa, ne'ebé fase
no halo mutin iha Bibi Oan nia raan. Mateus 22:11; Apokalipse 7:14.
Ema ne'ebé hetan la to'o, sira soe sai, maibé ema hotu ne'ebé,
bainhira halo ezame, haree katak sira hatais ropa festa kazamentu
nian, Maromak simu sira no konsidera sira dignu atu hetan parte iha
Ninia reinu no fatin ida iha Ninia kadunan. Servisu ida ne'e atu halo
ezame ba karakter, atu determina sé mak prontu ona ba Maromak nia
reinu, mak julgamentu investigativu nia servisu, servisu ikus iha
santuariu lalehan nian.

Bainhira servisu investigasaun nian remata ona, bainhira sira halo
ezame no deside ona sira ne'ebé iha tempu hotu deklara an katak sira
Kristu nia tuir-na'in, iha tempu ne'eba, no la'és molok, tempu
provasaun nian sei taka, no laran-luak nia odamatan sei taka. Nune'e
iha frase badak ida de'it, “Sira ne'ebé prontu tama hamutuk ho Nia ba
festa kazamentu: no odamatan taka ona,” ita hetan lori liuhusi
Salvador nia ministériu ikus, to'o tempu bainhira servisu boot ba ema
nia salvasaun sei kompleta.

Iha santuariu rai nian nia servisu, ne'ebé, hanesan ita haree ona,
mak servisu lalehan nian nia figura, bainhira amu-lulik boot tama ba

fatin santu liu iha Loron Expiasaun nian, ministériu iha kuartu
primeiru hapara. Maromak f6 orden: “La iha ema ida sei iha
komunidade nia tabernakulu bainhira nia tama atu halo expiasaun iha
fatin santu, to'o nia sai”. Levitiku 16:17. Nune'e mos bainhira Kristu
tama ba fatin santu liu atu halo expiasaun nia servisu ikus, Nia hapara
Ninia ministériu iha kuartu primeiru. Maibé bainhira ministériu iha
kuartu primeiru remata, ministériu iha kuartu segundu hahu.
Bainhira iha servisu figura nian amu-lulik boot sai husi fatin santu iha
Loron Expiasaun nian, nia tama ba Maromak nia oin atu hato'o
sakrifisiu sala nian nia raan ba Israel tomak ne'ebé arrepende loloos
husi sira-nia sala. Nune'e mos Kristu kompleta de'it parte ida husi
Ninia servisu hanesan ita-nia intersesor, atu haha parte seluk husi
servisu ne'e, no Nia sei hato'o nafatin Ninia raan ba Aman nia oin ba
ema sala-na'in sira.

Adventista sira iha tinan 1844 la komprende asuntu ida ne'e.
Depois tempu ne'ebé sira hein Salvador liu tiha, sira sei fiar nafatin
katak Ninia mai besik ona; sira kaer hanoin katak sira to'o ona krize
importante ida no katak Kristu nia servisu hanesan intersesor ba ema
iha Maromak nia oin hapara ona. Sira sente katak Biblia hanorin katak
ema nia tempu provasaun nian sei taka tempu badak ida molok Na'i
nia mai duni iha lalehan nia kalohan sira. Ida ne'e haree klaru husi
eskritura sira ne'ebé hatudu ba tempu ida bainhira ema sei buka, dere
no hakilar iha laran-luak nia odamatan, no odamatan la sei loke. No
sira husu ba sira-nia an se data ne'ebé sira hein ba Kristu nia mai,
karik la hatudu liu fali periodu ida ne'e nia haht, ne'ebé sei mai kedas
molok Ninia mai. Bainhira sira f6 tiha avizu kona-ba julgamentu
ne'ebé besik ona, sira sente katak sira-nia servisu ba mundu remata
ona, no sira lakon sira-nia todan klamar nian ba ema sala-na'in sira-
nia salvasaun, enkuantu ema aat sira-nia hafuhu ho aten-brani no
blasfémia (ko'alia aat hasoru Maromak) haree ba sira hanesan prova
seluk ida katak Maromak nia Espiritu sai ona husi sira ne'ebé rejeita

Ninia laran-luak. Buat sira ne'e hotu hametin sira iha fiar katak tempu
provasaun nian remata ona, ka, hanesan sira dehan iha tempu ne'eba,
“laran-luak nia odamatan taka ona”

Maibé naroman ne'ebé klaru liu mai hamutuk ho investigasaun ba
kestaun santuariu nian. Agora sira haree katak sira loos bainhira fiar
katak loron 2300 nia rohan iha tinan 1844 hatudu krize importante
ida. Maibé maski loos duni katak esperansa no laran-luak nia
odamatan ida ne'eba, ne'ebé ema livhusi ne'e tama ba Maromak
durante tinan rihun ida atus ualu, taka ona, odamatan seluk ida loke,
no perdua ba sala oferese ba ema liuhusi Kristu nia intersesaun iha
fatin santu liu. Ninia ministériu nia parte ida remata, atu fo6 fatin ba
parte seluk. Sei iha nafatin “odamatan ida ne'ebé nakloke” ba
santuariu lalehan nian, iha ne'ebé Kristu halo ministériu ba ema sala-
na'in.

Agora sira haree Kristu nia liafuan sira iha Apokalipse nia
aplikasaun, ne'ebé Nia hato'o ba igreja iha tempu ida ne'e duni: “Buat
sira ne'e mak Nia ne'ebé santu dehan, Nia ne'ebé loos, Nia ne'ebé iha
David nia xave, Nia ne'ebé loke, no la iha ema ida taka; no taka, no la
iha ema ida loke: Ha'u hatene 6-nia servisu sira: haree, Ha'u tau ona
odamatan nakloke ida iha 6-nia oin, no la iha ema ida bele taka’
Apokalipse 3:7, 8.

Sira ne'ebé ho fiar tuir Jesus iha expiasaun nia servisu boot mak
simu Ninia mediasaun nia benefisiu ba sira, enkuantu sira ne'ebé
rejeita naroman ne'ebé hatudu ministériu nia servisu ida ne'e, la
hetan benefisiu husi nia. Judeu sira ne'ebé rejeita naroman ne'ebé
Maromak f6 iha Kristu nia mai dala uluk, no la hakarak fiar ba Nia
hanesan mundu nia Salvadoér, la bele simu perdua liuhusi Nia.
Bainhira Jesus, iha Ninia sa'e ba lalehan, tama liuhusi Ninia raan rasik
ba santuariu lalehan nian atu fakar ba Ninia dixipulu sira Ninia
mediasaun nia bensaun, Judeu sira hela iha nakukun tomak, hodi
kontinua sira-nia sakrifisiu no oferta sira ne'ebé la iha folin. Figura no

lalatak sira-nia ministériu hapara ona. Odamatan ne'ebé ema liuhusi
nia tama uluk ba Maromak, la nakloke tan. Judeu sira la hakarak buka
Nia iha dalan mesak ne'ebé ema bele hetan Nia iha tempu ne'eba,
livhusi ministériu iha santuariu iha lalehan. Tan ne'e sira la hetan
komuniaun ho Maromak. Ba sira, odamatan taka ona. Sira la konese
Kristu hanesan sakrifisiu loos no mediad6ér mesak iha Maromak nia
oin; tan ne'e sira la bele simu Ninia mediasaun nia benefisiu.

Judeu sira ne'ebé la fiar nia kondisaun ilustra kondisaun husi sira
ne'ebé la kuidadu no la fiar iha ema ne'ebé deklara an kristaun, ne'ebé
ho hakarak rasik la hatene ita-nia Amu-lulik Boot ne'ebé laran-luak
nia servisu. Tha servisu figura nian, bainhira amu-lulik boot tama ba
fatin santu liu, Israel tomak tenke halibur besik santuariu no ho dalan
solene liu hatuun sira-nia klamar iha Maromak nia oin, atu sira bele
simu perdua ba sira-nia sala no la hetan ko'a sai husi komunidade.
Importante liu tan duni iha Loron Expiasaun nian ne'ebé mak
realidade (antitipu) ida ne'e, katak ita komprende ita-nia Amu-lulik
Boot nia servisu no hatene knaar saida mak Nia ezije husi ita.

Ema la bele rejeita, la ho kastigu, avizu ne'ebé Maromak haruka ba
sira ho laran-luak. Maromak haruka mensajen ida husi lalehan ba
mundu iha Noé nia tempu, no sira-nia salvasaun depende ba oinsa
sira trata mensajen ne'e. Tanba sira rejeita avizu ne'e, Maromak nia
Espiritu sai husi rasa ne'ebé sala-na'in, no sira mate iha Dilaviu nia
bee. Tha Abrado nia tempu, laran-luak hapara husu ba Sodoma nia
ema ne'ebé iha kulpa, no ema hotu, s6 L6 ho ninia feen no oan-feto
na'in rua, ahi ne'ebé tun husi lalehan han sira. Nune'e mos iha Kristu
nia tempu. Maromak nia Oan deklara ba Judeu sira ne'ebé la fiar iha
jerasaun ne'eba: “Imi-nia uma hela mamuk ba imi” Mateus 23:38.
Bainhira hateke ba loron ikus sira, Kbiit Rohan-laek hanesan deklara,
kona-ba sira ne'ebé “la simu lia loos nia domin, atu sira bele hetan
salvasaun™ “Tanba ne'e Maromak sei haruka ba sira ilusaun makaas,
atu sira fiar bosok: atu sira hotu ne'ebé la fiar lia loos, maibé kontente

ho hahalok la loos, hetan kondenasaun.” 2 Tesalonika 2:10-12. Bainhira
sira rejeita Ninia liafuan nia hanorin sira, Maromak hasai Ninia
Espiritu no husik sira ba bosok sira ne'ebé sira hadomi.

Maibé Kristu sei husu nafatin ba ema, no Maromak sei f6 naroman
ba sira ne'ebé buka nia. Maski Adventista sira la komprende ida ne'e
iha haht, depois ida ne'e sai klaru bainhira Eskritura sira ne'ebé
hatudu sira-nia pozisaun loos haht loke iha sira-nia oin.

Tempu liu iha tinan 1844, no tuir mai periodu ida koko boot nian
ba sira ne'ebé sei kaer nafatin fiar Adventu nian. Sira-nia kmaan
mesak, kona-ba atu hatene sira-nia pozisaun loos, mak naroman
ne'ebé hatudu sira-nia hanoin ba santuariu lalehan nian. Balu husik
sira-nia fiar iha sira-nia sura uluk ba periodu profétiku sira no dehan
katak Espiritu Santu nia influénsia makaas ne'ebé akompana
movimentu Adventu, mai husi ema ka husi Satanas. Grupu seluk kaer
metin katak Na'i lidera sira iha sira-nia esperiénsia liu ba; no bainhira
sira hein, hein-matan no reza atu hatene Maromak nia hakarak, sira
haree katak sira-nia Amu-lulik Boot tama ona ba ministériu nia
servisu seluk ida, no bainhira sira tuir Nia ho fiar, Nia lori sira atu
haree mos igreja nia servisu ikus. Sira komprende ho klaru liu anju
primeiru no segundu nia mensajen sira, no sira prontu atu simu no fo
ba mundu Apokalipse 14 nia anju terseiru nia avizu solene.

